
:دیاریی

بو وی بابێ ئەز وێنەکریم و وێ دەیکا ئەز رەنگ کریم.

بو وێ کچا نەڤێت هەر روژ شەمالکا دەستێ گەنجەکێ بیت.

بو وان خویشکێن ئەم شانازیێ ب رەوشت بەرزییا وان دبەین. 







ب ناڤێ خودایێ دلوڤانێ پر دلوڤانکار، سلاڤ و سەلام ل سەر

پێغەمبەرێ نازدار بن، خواندەڤانا/ێ هێژا نوکە ئومەتا ئیسلامێ

رووی ب رووی دوو دەرد و نەساخیێن کوژەك و ب مەترسی یە،

دەردێ )شوبوهات( شک و گومان و دەردێ )شەهەواتان( حەز و

دلچونان، هندی دەردێ ئێکێ یە خراپترە و زیانا وێ پترە، بەلێ

هێدی هێدی و لاوازترە ژ دەردێ دووێ، ژبەرکو هەمی کەس

نەساخ نابن ب دەردێ شوبوهاتان و زوی ب زوی نا وەرگرن، لێ

هەر گەنجەکێ دەردێ حەز و دلچونێن حەرام گەهشتبیتێ ئیلا یێ

گرتی، ڤێجا هندەک زوی بەرددەن و هندەکان دگریت هەتا

دکوژیت، دەردەکێ بلەز و بێ دەنگە، هەر ژبەر هندێ ژی مە ژ

دەردێ شەهەواتان دەستپێکر ب ناڤێ )کچا من یا خوشتڤی( کو

ــورت  و  ــێوەکێ ک ــفانە. نڤیـسەری ب ش چەند ئاموژگاریێن ب م

کشپ

پوخت بەحس کرییە کو پاراستنا کچانە ژ پێنگاڤێن دەسپێکێ یێن

ڤی کارێ حەرام و کرێت، گەلەک کویر دناڤ دا نەچوییە ژبـەرکو

دەرگەهێ خرابیێ و رێکا خو پاراستنێ ژ وی دەرگەهـی یا بەحـس

کری ڤێجا ئەگەر پشت دەرگەهی نە کەڤی تو ناکەڤییە دناڤ دەریایا

(١)خرابیێن حەز و دلچونان دا، و دێ هێیە پاراستن.

ن ا مِ يهَ ا فِ نَ خۡ فَ ا فَنَ هَ نَتۡ فَرۡجَ صَ يٓ أَحۡ تِ ٱلَّ وَ

ينَ مِ لَ عَٰ ايَةٗ لِّلۡ آ ءَ نَهَ ٱبۡ ا وَ نَٰهَ  لۡ عَ جَ ا وَ نَ وحِ رُّ

١ رجب ١٤٤٤)١(: وەرگێر ٢

ئەز زەلامەکێ ب تەمەنم، و یێ بەرەڤ پێنجی سالیێڤە دچم، و ئەز

یێ ژ گەنجاتیێ دەرکەفتیم و من خاترا خو یا ژ خەون و حەز و

هیڤی و )وەهمێن( گەنجاتیێ خواستی و من بەرەڤ بیابانا پیراتیێ

یا دایە رێ ... پاشی ئەز یێ دناڤ وەلاتان دا گەریاییم، و تێکەلی

خەلکێ بویم، و من شیرەت و پەند و وانە یێن ژ ژیانێ وەرگرتین.

ــ ل پەیڤێن راست و بێ تیڤکل ببە ل دویڤ تەمەن ڤێجا ژ من گوه

ــ لێ و تاقیکرنێن من، )پەیڤەکە( ژبلی من تە ژ چ کەسان گوه

نابیت.

کچا من یا خوشتڤی 

کچا من یا خوشتڤی 

مە نڤیسا و گازیکر و هاوارکر و داخوازکر بو راست و دروستکرنا

رەوشتی بو هندێ کو رەوشت یێ ژ دەست  دەرکەفتی و نەهێلانا

فەسادێ و بنبرکرنا حەز و دلچونێن حەرام. هەتا سەرێ پێنوسێن

مە ژی نەماین )مە هند نڤیسی(، مە هند هاوارکر هەتا دەنگێ مە

کەفتی. و مە چ دروست نەکر، هەتا رەوشتەک بتنێ ژی ب مە

نەهاتە چارەسەرکرن، بەلکو هندی دهێت بێ رەوشتی زێدەتر و

زێدەتر دبیت، سفوری وسەربەردانا ئافرەتێ زێدەتر دبیت و

سنورێن وێ بەرفرەهتر دبن و تیژتر ژ وەلاتەکێ دچیت بو

وەلاتەکێ دی، هەتا چ وەلاتێن ئیسلامی نەماین ئەڤ دەردێ پیس

نەگرتبیت، هەتا ئەو ئافرەتێن ل شامێ )و باژێر و وەلاتێن دی یێن

ئیسلامێ( کو شەرم و دەهمەن پاقژی ژ وان دکەفت ژ خو

داپوشینێ، نوکە دێ بینی کو د سفور و مل رویس سینگ بەردایی

نە، ئەم سەرنەکەفتین د هاوارکرنێن خو دا و باوەرناکەم سەربکەڤین،

تو دزانی بوچی؟ چونکی هەتا ئەڤروکە ژی دەرگەهێ چارەسەریێ

مەیێ بەرزەکری، و ئەم رێکا وێ نزانن، دەرگەهێ چارەسەریێ یێ

ل پێشیا تە کچا من، و کلیلا وێ ژی هەر یا ددەستێن هەوەدا، ڤیجا

ئەگەر تە باوەری ب هەبونا وی دەرگەهی هەبو و بو تە دیاربو و تە

هەولدان کو ڤەکەیی وبچییە د ژوورڤە حالێ رەوشتی ب جارەکێ

دێ هێتە گوهورین و دێ چارەسەر بیت. راستە کو زەلامێن

دەهمەنپیسن پێنگاڤا ئیکێ د هاڤێژن د رێکا گونەهێ دا، چ جاران

ئافرەت پێنگاڤا ئێکێ نا هاڤێژیت، لێ ئەگەر تو یا ئامادە نەبی و خو

نیشا نەدەیی و رێکێ نەدەیێ و خو پێشکێشی وی نەکەیی چ جاران

نەشێت وێ پێنگاڤێ  ب هاڤێژیت، و ئەگەر تو سست نەبی ئەو چ

جاران نەوێریت. لێ ل دەمێ تو ب دەستێن خو دەرگەهێ شەرەڤ

و نامیسێ بو ڤەدکەیی و دبێژیە دزیکەری: فەرمو! ئەگەر پاشی ئەو

هات و هەتکا تە دزی و هەتکا تە بر ڤێجا هینگێ دێ زانی و دێ

قێژیان ڤەدەیی و دێ هاوارکەیی: گەلی خەلکێ بو خاترا خودێ

بگەهنە من، دەهمەنا من هاتە دزین.

کچا من یا خوشتڤی 

خوزی تە زانیبا کو هندەک زەلام گورگن و تو ژی پەزەکا دوینگ

روینی )بەزی(! ل وی دەمێ دا زانی کا چەند پەز خو ژ گورگی و

کومێن گورگان د پارێزن، تو ژی ب وی شێوەیی دا خو ژ زەلامێن

گورگ پارێزی و قورتالبی. خوزی تە زانیبا کو زەلام دزن و

شەرەڤبرن )ئانکو شەرەف و نامیسا خەلکێ دبەن(، ل وی دەمی تو

ژی دا مالا خو ژ دزیکەران پارێزی. 

ئەگەر گورگان بتنێ گوشت ژ پەزان دڤێت، ڤێجا بزانە زەلامان یا ژ

گوشتی گرانتر و گرنگتر ژ تە دڤێت ... بهاترین تشت ژ تە دڤێن،

شەرەڤ ونامیس و دەهمەنا تەیە!! ئەو هەتکا گرانی و سڤکاتیا تە

پێڤە گرێدایی، ئەو شەرەڤا دناڤ خەلکێ دا شانازیێ پێ دبەیی،

هزار جاران ب ئێشترە ژ هندێ کو گورگ بکەڤیتە د کوتەنەکا

پەزی دا، ئەو شەرەڤا ژ مرنا وەلاتەکێ بوتە گرانتر، کچا من ل دەمێ

گەنجەک ئافرەتەکێ دبینیت د هزرا خو دا وێ ئافرەتێ رویس

دکەت و ب رویسی دئینیتە بەر چاڤێن خو و خەیال دکەت هەر

وەکی یا بێ جل و بەرگە. ئەز بوتە سویند دخوم باوەر ژ من بکە،

هەر تشتەکێ دبێژم راستییە، باوەر ژ وی گەنجی نەکە ئەوێ

ــەر رەوشت بلندی و سەنگینییا تە حەشتەدکەم. ــێژیت: ئەز ژب دب

پەیڤا حەشتەدکەم یا کرینە داڤ و هزاران کەوێن وەکی تە نێچیر

دکەن، ئاخ کچا من یا خوشتڤی! خوزی ئەو گەنجێ کو بەحسێ

حەژێکرنا تە دکەت ل دەمێ دگەل کومەکا هەرزەکارێن وەکی خو د

روینیت بەحسێ هەوە کچان نەکربان، ئەگەر تە گوهـ ل وان ببیت،

دێ زانی گرنژینا هەرزەکاران بو تە دەردەکێ گەلەك گرانە و تە چ

جاران ب گرنژینێ بەرسڤا وان نە ددا، ئەرێ تودزانی ل دەمێ پەیڤان

بو تە جوان دکەت و گرنژینێ دکەتە دناڤ گەرم و گورا ئاخفتنێ دا

چ مەبەست پێ هەیە؟ ئەرێ تو دزانی ئەو پێشەکییەکە بو ئارمانجەکا

پیس؟ تو دزانی پێشەکییە بو لەهوە و خوشیا چەند چرکە و

خولەکان یان دەمژمێرەکێ، پاشی دێ تە ژبیر کەت و هێدی هێدی

ــەژار ــیت ل کچـەکا دی یا  هـ دێ خو ژ تە دویر کەت دا کو بچـ

بگەریت و هەتکا وێ ژی بریندار بکەت، بەلێ دێ چیت هەر وەکی

نە بایەکێ لێدابیت و نە بارانەکێ تەر کربیت، دێ چیت و تو بتنێ

دێ مینی، بەلێ مانەك چاوا ب دووگیان و دل غەمناك و سەرشورا د

ناڤ کومەلگەهەکا بێ وژدان دا، دێ کەڤییە دبن بارانێن

نەفرەتلێکرن و پاشڤەبرنێ دا، و بو هەرزەکارێ دەهمەنپیس ژی دی

هێتە گوتن کو گەنج بو کەفتە د خەلەتیێ دا و توبە کر )هەر وەکی

چ چێنەبویی(، ئەرێ ما چ چێبویە؟ گەنجێ مە یێ هەرزەکار و

خوینگەرمە و خەلەتیەکا کری و یێ ل خو زڤری! بەلێ ئەو کچە

 ـدێ تە حەسکـەیی پارچە پارچە بکەن!! ب وی شێوەیی کومەلگەهـ

بتنێ ب تاوانبار دانیت و چ جاران ل تە نابورن. بەلێ ئەگەر د رێکێ

دا تە روویێ خولێ گرژ و خاف کر و تە چاڤێن خو لێ زیق کرن،

دێ چاوا وێریت سەحکەتە تە، نەوێریت ... خو ئەگەر زێدەتر

دەهمەنپیس بیت و ڤیا هەتکا تەببەت، ب دەستی نیشانەك یان

لڤینەك کر، ل وی دەمی تو ژی دوو تفان ب دیاری بدێ و کتەکا

پێلاڤێ دانا سەرێ وی ل وی دەمی دێ زانی کو هەر رێبوارەکێ ل

سەر وان جادان هەمی پشتەڤانێن تەنە، ب ڤێ چەندێ دێ شیرەکێ 

پیلایی بو خو دروست کەیی و دێ نیشانەکا بڤە ل سەر سینگێ خو

بەرامبەر هەر سەربەردایەکێ دانی، و ئەگەر هات و ئەو کەسەکێ

باشبیت و یێ توبەکری بیت و ژ خودێ ترس بیت، دێ ب

شێوەکێ حەلال داخوازێ ژ تە کەت و دێ هێت و داخوازا

هەڤژینیێ کەت )نە ب نیشان و  لڤینین ل سەر جادێ(!

و ئەگەر کچ خودانا چەند سامان و مالی بیت و یا دەولەمەند و ب

ناڤودەنگ بیت، هیڤی و ئومێدێن خو یێن مەزن و کەیفخوشیێ

نابینیت ئیلا دشویکرنێ دا نەبیت، د هندێ دا کو ببیتە دەیکەکا

باش و خاتینا مالا خو، ژ بلی هندێ کو ئەکتەرێن هولیودێ و

سترانبێژ یێن کچان سەردادبەن ب وی وێنە و وەهما خاپینوك. ئەز

دوو ئافرەتێن هونەرمەند د نیاسم، ئێک ژ وان خەلکا مسرێ بوو و یا

دووێ خەلکا شامێ بوو، گەلەك مال و بەرهەمێن ئەدەبی و

اـش ل خو کوم کربون، بەلێ دەرگەهێ شویکرنێ ــیەکا بـ ناڤودەنگ

ل خو گرتینە، و مێشکێ خو ژ دەست دان، و من ل شەرمێ نەدەن

دەربارەیی گوتنا ناڤێن وان، ئەو ب ناڤودەنگن!

)باردۆ( ئێك ژوان هۆنەرمەندانە یێن گەنجاتیا خۆهەمی ب چێکرنا

فلمێن خراب ڤە بۆراندی، پشتی ئەو پیربویی و جوانییا خۆ ژ

دەست دایی، ڕۆژەكێ‌ ڕۆژنامەڤانەكی چاڤپێكەفتنەك د گەل كر، ژ

گـۆتنێن وێ‌ بۆ ڤی ڕۆژنامەڤانی گـۆتین ئەڤە بوو، وێ‌ گـۆت:

))تشتێ‌ سەیر ئەوە ئەوی خەلكێ‌ حەز ژ من دكر دەمێ‌ ئەز یا رویس

نوكە پشتی من ئەڤ كارە هێلای بەران د من وەردكەن! دەمێ‌ ئەز

ئەڤرۆ فلمەكێ‌ خۆ یێ‌ بەرێ‌ دبینم ئەز تف دكەمە خۆ و ئەز جیهازی

دگرم، چەند ئەز ژنەكا بێ ‌بها بووم!((. ڤێجا هندی شویکرنە

پاراستیترین و ئارامترین تشتە بو ئافرەتێ ئەگەر خو ببیتە ئەندام

پەرلەمان یان هەتا سەروك ژی. و ئەو ئافرەتا فاسق و بێ ئەدەب و

ساویلکە بیت کەسەک هەڤژینیێ دگەل پێك نائینیت، هەتا ئەوێ

سوزێ بدەتە ئافرەتەکا باش  و سەردا ژی ببەت ب هێجەتا پێکئینانا

هەڤژینیێ، دێ هند راستیێ بێژیت هەتا بکەڤیتە داڤێن وی و د

سەردا ببەت، پاش دێ ژێ سسست و خاف بیت و دێ هێلیت، و

ئەگەر ڤیا هەڤژینیێ پێک بینیت، دێ دگەل کچەکا دەهمەن پاقژ و

ب رەوشت پێك ئینیت، چونکی کەسەک رازی نابیت هەڤالا ژیانا

وی و دەیکا زاروکێن وی ئافرەتەکا بێ رەوشت بیت.

زەلام چەند یێ بێ شەرم و رەوشت کرێت بیت، ئەگەر د بازارێن

لەزەتان دا ئافرەتەکا ئەرزان نەبینیت کو رازی ببیت کەرامەتا خو

بدانیتە بن پێت وی، و نەبیتە یاری د دەستێن وی دا، ئەگەر کچەکا

ئەرزان و بێ ئاگەهـ نەبیت کو پشکداریێ دگەل بکەت و هەڤژینیێ

دگەل پێک بینیت لسەر دینێ ئبلیسی، ل دەمێ چ کچێن ب ڤی

رەنگی ب دەست نەکەڤن نەچارە ل ئافرەتەکێ ب گەریێت و بکەتە

هەڤژینا خو ل سەر دین ومەزهەبێ مروڤایەتی و ئیسلامێ بیت.

ڤێجا شکاندنا بازارێ خێزان و هەڤژینیێ یا ددەستێن هەوە دا،

ئەگەر هندەک ئافرەت  ژ هەوە سفک و بێ بها نەبن و )حەزێن

زەلامان تێر نەکەن ب حەرامی( بازارێ هەڤژینیێ نە د شکەست و

بازارێن دەهمەن پیسیێ دروست نەدبوون. ڤێجا بوچی هوین

ــاقژێن هەوە ــ کارناکەن و خو نا وەستینن، بوچی ئافرەتێن دەهمەنپ

کچا من یا خوشتڤی 

کار ناکەن و رێگریێ ل ڤێ بەلایێ ناگرن )بەلایا بێ رەوشتیێ(؟ 

هوین پێشڤەترن و ب دەستهەلاتدارترن ژ مە بو چارەسەرکرنا ڤێ

کێـشێ، ژبەرکو هوین )ئافرەت( بخو پتر دزمانێ ئێك و دوو

دگەهن، و رێکێن تێگەهشتنا ئێک و دوو پتر دزانن، ژبەرکو

کەسەک نابیتە قوربانی ڤێ فەساد و خرابیێ ژبلی هەوە: کچێن

دەهمەنپاقژ ودیندار!

د هەمی مالێن موسلمانان دا هندەک کچ یێن هەین یێن د تەمەنێ

هەڤژینیێ دا و هەڤژین ب دەست وان ناکەڤن، ژبەرکو تەخا

گەنجان لجهێ حەلالیێ )هەڤژینیێ( حەرامی )دەهمەنپیسی( ب

دەست وان دکەڤیت. ڤێچا کچا من یا خوشتڤی تو بهایێ

دەیکایەتیێ بزانە! کومان ژخو دروست بکەن ژ رەوشەنبیر و زانا و

ماموستایێن قوتابخانێ و قوتابیێن زانکویێ و هەڤالان بو هندێ دا

کو ل وان ئافرەتان بگەری ئەوێن رێك ل بەر وان بەرزەبویی و رێکا

دروست یا خودایێ خو بەرداین و وان بزڤرینی و ژ خودێ بترسینە

)بەحسێ عەزابا خودێ بکە( ئەگەر ژ خودێ نەترسن وانتێبگەهینن

و ئەگەر تێنەگەهن بەحسێ ژیواری و زمان حالێ ئەڤروکە بو وان 

بکەن، و بێژە: هوین ژ نوی گەهشتیێن جوانن هەر ژبەر هندێ یە

ئەو دلێ خو دبەنە هەوە و ل دەوروبەرێن هەوە دزڤرن، بەلێ ئەرێ

جوانی وگەنجاتییا هەوە دێ مینیت؟ ما کەنگی د ژیارێ دا تشتەک

وەکی خو مایە هەتا گەنجاتی بو گەنجی و جوانی بو یێن جوان

بمینیت؟ پا تو چ دبێژی ئەگەر هوین پیربون و روویێ هەوە

قورمچی کی دێ گرنگیێ ب هەوە دەت؟ و کی دێ پرسیارا هەوە

کەت؟ ئەرێ هوین دزانن کی دێ گرنگیێ ب پیرەژنان دەت و

قەدرێ وێ گریت و ببها راگریت؟ کور و کچێن وێ و نەڤیێن وێ،

نەکو پەیڤێن گەنجاتیێ یێن جوان و بەژن و بالا بلند و کەسەکێ دی

)ئەوێ هوین دزانن کا کی یە!(

ئەرێ ئەڤ خوشیا دەم کورت ژ هەژی ڤێ ئازارێ یە؟ ئەرێ دێ ڤێ

دەسپێکێ کری کو دوماهییا وێ ب ڤی رەنگی بیت؟ ڤێجا هوین

هەولبدەن خویشکێن خو بیننە سەر رێکا راست، و ئەگەر هەر

نەهاتن و چارەسەر نەبو و ل خو نە زڤرین، هوین خویشکێن خو

یێن پاقژ ژ نەساخیا وان یاگەهدار بکەن و پەردا بێ ئاگەهیێ ل سەر

(١)چاڤێن وان راکەن دا کو پیسە رێکا وان نە گرن.

١٤



)١(: ))ل بروکسل من پیرەژنەك ل سەر جادێ دیت نەدشیا ب دروستی خو ل سەر پێت
خو بگریت. رێكا دەربازبونا ترومبێلان ڤەبو )ترافیکاکەسك( دڤیا ژ جادێ دەربازببیت،
نیزیک بو ترومبێل ل پیرەژنێ بدەن، کەسەك نەبو دەستێ وێ بگریت، من گوتە گەنجێن
دگەل مە: بلا ئێک ژهەوە بچیت هاریکاریا وێ بکەت. ڤێجا هەڤالەك دگەل مە بو ماموستا
ندیم ظبيان. ئەو ل بروکسل د ژیت ئەڤە بەری چل سالانە، ئەوی گوتەمن: ئەرێ تو دزانی
روژەکێ ئەڤ پیرەژنە شاهجوانا وەلاتی و فیتنا خەلکێ بو، ڤێجا زەلامان هەر تشتەکێ
ددلێ وان و بەریکێن وان دادهاڤێتنە بەر پێن وێ بەلکو بەرێخودانەکێ یان دەست لێدانەکێ
ژ وێ فایدە بکەن، ڤێجا ل دەمێ گەنجاتیا وێ و جوانیا وێ چویی و پیریێ چەنگێ خو ب

سەر وێ دا کێشایی، تو نابینی کەسەکێ دەستێ وێ گرتبیت!((.

پیچ پیچە کراسێن هەوە هاتنە کورت کرن و جلکێ هەوە هاتە

تەنگ کرن، ئەگەر دروست هزرا خو تێدا بکەیی دێ زانی چەند

پیلانەکا دویر ودرێژە ئەوان بو هەوە یا دارشتی دا کو هەوە ژ قوناغا

خو پاراستنێ ڤەگوهێزنە قوناغا سەربەردان و بێ ستارەییێ،

مروڤێن باش هەست بڤێ ناکەن بتنێ مروڤێن فاسق هەست پێ

دکەن و پێ کەیفخوش دبن، عەزیزا من عەزیزتر ژ ژیانا من، خو ژ

روژنامە و گوڤار و دەزگەهـ وسوشال میدیا یا ب ناڤێ ئازادی و

مافێ ئافرەتێ دویر بێخە ژبەرکو ئەو هندەک کراسان کەر دکەن ب

کێر بەژنا کچا موسلمان ناهێت، لژێر دروشمێ مافێ ئافرەتێ

))ئەوان نەڤێت ئازادیێ بدەنە تە بەلکو ئەوان دڤێت ب ئازادی

بگەهنە تە!((. 

ــی  ــگاڤەکێ دا بزڤری وەک ئەز داخوازێ ژ تە ناکەم د جارەکێ و پێن

کچا من یا خوشتڤی 

ژنەکا موسلمانا سەر دەمێ هەڤالێن پێغەمبەرێ خودێ )سلاڤێن

خودێ ل سەر بن( ژبەرکو ئەز دزانم پێنگاڤەکا ئەستمە، بەلکو

داخوازێ ژ تەدکەم پێنگاڤ پێنگاڤ ل خو بزڤری بو کارێن باش و

رەوشت بلندی و سەرفەرازیێ هەر وەکی چاوا هوین پێنگاڤ

پێنگاڤ بەرەڤ خرابیێڤە دچون، هوین یێن گەهشتینە حالەکێ

دینێ ئیسلامێ ژ ناسناما هەوە یا بێ گونەهە، حالەکە خو

مەسیحیان و مەجوسیان ژی ئەڤە نەکرییە )گهورین ژ باشیێ بو

(١)خرابیێ( حالەکە خو گیانەوەران ژی نەکرییە!

)١(: شەڤ یا رەش و تارییە و سپێدە یا گەش و روونە، بەلێ خودایێ مەزن د گاڤەکێ دا
ئەم ژ تاریاتیێ نە ڤەگوهاستینە روناهیێ،  بەلکوشەڤا درێژ دکەتە روژ و روژا درێژ دکەتە
شەڤ، ڤێجا تو هەست ب ڤێ گهورینێ ناکەیی د چرکە میلێ دەمژمێرێ دا )دێ هزرکەیی
یاراوەستیایی یە(، بەلکو پشتی دوو دەمژمێران دێ بینی میلێ دەمژمێرێ یێ لڤییایی، ڤێجا
هەر ب ڤی رەنگی دێ بینی زاروک یێ مەزنبویی و یێ بویە گەنج و ژ گەنجاتیێ بو

١٧پیراتیێ، ڤێجا هوسا جیلەک بو جیلەکێ دی دهێتە گوهورین )هێدی هێدی ( ((



ئەگەر دلێ دوو دیکلان ل سەر مریشکەکێ هەبو، هەر ئێك ل جهێ

خو دێ غیرێ راکەت کو ئەوێ دی نیزیکێ مریشکێ ببیت، و ل

سەر لێڤێن دەریایی ل ئەسکەندەرییە و بەیروت و ...هتد هندەک

زەلامێن موسلمان یێن هەین غیرەت وان ناگریت ل سەر هەڤژینین

وان کو خەلکەکێ بیانی و نە مەحرەم تەماشەیی وان دکەن، نە بتنێ

سەروچاڤێن وان بەلکو هەمی لەشێ وان د بێ ستار و رویس و

سینگ بەردایی نە، هەمی تشت ژبلی ئەو جهێ ئافرەتێ کرێت

دکەت و جوانیا ستارەیێ د ڤەشێریت کو دەهمەنە و تەمەتی دوو

تلان ژ سینگی د نخێفیت! د نادی وئاهەنگێن شەڤان دا هندەك

زەلامێن موسلمان هەڤژینێن خو پێشکێشی کەسێن بیانی دکەن دا

بو وان سەمایێ بکەن و دەمێن خوش پێکڤە ببورینن و خو نیزیکی

ئێک دکەن )هەتا هەمی لەشێ وان بمینیتە پێکڤە( زەلامێ وێ ژی 

کچا من یا خوشتڤی 

١٨



ل وێڤە راوەستیایی یە یان ژی ژنەكا کەسەکێ دی یا ل بەر سینگێ

وی! و کەسەك ڤێ چەندێ شەرمزار ناکەت )چنینە بو

پێشکەفتیخوازان!(. و د زانکویێن موسلمانان دا گەنجێن موسلمان

دگەل کچێن موسلمان یێن رویس و بێ ستارە د روینن و نە کەسەك

ژ بابێن وان و نە دەیکێن وان ڤی تشتی رەت ناکەن و پاوانەکێ بو

ــ دکەن )چ پیسە نادانن و چاڤێن خود نقینن و خو ژێ بێ ئاگەه

تابلویەکە(، ڤێجا نمونێن ب ڤی رەنگی گەلەکن د روژەکێ دا

چارەسەر نابن و ناهێتە پاقژکرن بەلکو دڤێت بزڤرنە رێکا راست

)کو رێکا خودێ و دینێ وی یە( هەر د وێ رێکێ را ئەوا ئەم تێدا

گەهشتینە خرابیێ، ژ رێکا ئاژەلبونێ بزڤرنە رێکا مروڤبونێ، ئەگەر

سەحکەیێ دێ بینی رێکەکا درێژە، بەلێ ئەوێ ڤێ رێکا درێژ

نەبریت کو ژبلی وێ چ رێکێن دی نینن ئەو چ جاران ناگەهیتە

راستیێ، ڤێجا نوکە دا دژایەتیا تێکەلیا دناڤبەرا کور و کچان دا

بکەین دا بەرەڤ خو ستارەکرنێ بچین، ل دەمێ دبێژین ستارە رامان

ئەو نینە ب کراسەکێ رەش ئێکا هند ژ خو چێکەیی تو ب خو ژی

خو ل بەر وی دیمەنی نە گری، مەبەستا مە ب ستارەکرنێ  ئەوە کو 

جلکێ تە نە یێ تەنک و کورت و سەرنج راکێش بیت و ئەوا

سەروچاڤێن وێ نە داپوشی و نخافتی بن نە حەرامە )هندەک ژ

زانایان دبێژن سەروچاڤ ژی دگەلە(، لێ ئەگەر ب نخێفیت هێشتا

باشترە و نخافتن ل دەمێ فیتنێ واجبە )ژ ترسا هندێ کو بکەڤیتە د

فیتنێ دا(، ))ئەوکچێن ل زانکویان جلکێن شەرعی ل بەرخو دکەن

بلا هزرنەکەن شەرمە بەلکو ئەو یێ ئالایێ ئیسلامێ بلند دکەن و

جهێ شانازییا ئومەتا ئیسلامێ نە و هێمایێ ژیانێ نە ژبەرکو ئەو یێ

یێن فەرمانا خودێ و پێغەمبەرێ وی سلاڤ لێبن جێبەجێ دکەن،

دێ کچا من، خودێ تیشکا زێرینا روناهیێ بکەتە ددلێن هەوەدا

چونکی ئەو دزانن ژبەر چ ئەو خو ستارە دکەن، دزانن کو جلکێ

دەیکا مە موسلمانا عائیشایێ یە ڤێجا چاوا دێ چاڤێن وان ژ

ئارمانجا وان کز و مەلیل و سست بن؟((.

کچا من یا خوشتڤی 

پێتڤی ناکەت تو پێشوازیا هەڤالەکێ )یان نیاسەکێ نە مەحرەم( یێ

هەڤژینێ خو بکەیی و ئەو نە ل مال بیت، یان سلاڤ بکەیێ ل

جهەکێ لسەر جادەکێ، هەروەسا کچەک بچیتە دەستێ هەڤالەکێ

خو ل زانکویێ، یان دگەل ئێک و دوو سوحبەتان بکەن و پیاسان

بکەن ب درێژاهییا رێکێ، یان پێکڤە ئەزمونەکێ بخوینن، و

ژبیربکەن کو خودایێ مەزن دوو رەگەز یێن ئافراندین و ژ ئێک و

دوو د جودانە کو نێر و مێنە، و مەیل و دلچونا وان بو ئێک و دوو

دچیت، ڤێجا نە وی و نە وێ و نە خەلکێ جیهانێ هەمیێ نەشێن

دروستکریێن خودایێ مەزن بگوهورن، و هەردوو رەگەزان وەکی

ئێك ب هەژمێریت، و ڤێ مەیلاتیێ دناڤبەرا وان دا ژێببەت و

نەهێلیت. ئەوێن بانگەشا یەکسانی و تێکەلیێ دکەن ب ناڤێ

ــنێ ئەو ژ دوو لایانڤە درەوان دکەن: درەوان شارستانی و پێشکەفتـ

دکەن ژبەرکو ئەوان چ نەڤێت ژ ڤێ هەمیێ بتنێ ئەوا وان دڤێت

هەست و دلچونێن خو تژی بکەن، بارا خو ژ بەرێخودانێن حەرام

وەرگرن لێ ئەوان ئەو وێرەکی نینە رووی ب رووی ڤێ چەندێ بێژن

ژبەر هندێ ب ئاخفتنێن هوسا کراس دکەن ئەو ئاخفتنێن چ ل

پشت نەیی: پێشکەفتن، هونەر، ژیارا زانکویێ، وەرزش، ئازادی،

ماف، و گەلەك ئاخفتنێن دی یێن بێ بنەما تو هزردکەی کو دێ تە

کەنە ستێر! و هەروەسا درەوان دکەن، ژبەرکو ئەو ئەوروپیێن باوەری

پێ هەین و بو خو دکەنە قودوە و روگەهـ و رێکا هیدایەتێ، ئەو

باشی ل دەڤ وان نینە ئەوا بەر سینگێ خرابیێ بگریت، باشی ژ

وێرێ نەهاتییە: ژ پاریس و لەندەن و بەرلین و نیویورك، بەلکو سەما

و بێ ستارەیی و تێکەلی ل زانکویان و خو رویس کرن ل

یاریگەهان و و نادیان دا. و خرابی ژ ڤێرە نەهاتییە: ژ زانکویا ئەزهەر

ومزگەفتێن ئیسلامێ، بەلکو شەرەف و هیدایەت و پاقژی و پاقژیا

دل و لەشی یا هاتی. ل ئەوروپا و ئەمریکا هەر وەکی مە خواندی و

مە دیتی ژ ئەوێن چوینە وێرێ کو گەلەك ژ خێزانان هەنە نە د رازینە

ــس گەلی خەلکێ( رێکێ   ــ ل سەر ڤێ تێکەلیێ، ل پاریس )ل پاریـ

نادەنە کچێن خو دگەل گەنجان دەرکەڤن یان سەحکەنە فلمەکێ.

رەوشت نزم دبێژن: تێکەلیا کچ و کوران خرابیا حەز و دلچونان

)شەهوەتێ( د شکێنیت، و دیناتیا جنسی ئەوا ل دەڤ نەفسا مروڤی

هەیی د ڤەمرینیت، ئەگەر ب تێر و تەسەلی بەرسڤێ بدەم دێ درێژ

بیت، بتنێ دێ بێژم، تێکەلی د قوتابخانێن روسیا دا، روسیا ئەوا چ

پەیوەندی ب دینی ڤە نەییی و گوهدارییا چ مەلا و شێخ و قەشەیان

ژی ناکەت، ئەرێ ما ژ بریارا خو لێڤەنەبون ل دەمێ خرابیا تێکەلیێ

دیتین؟ بەلێ، لێ تو چاڤێن خو ژ راستیێ دگری.

و ئەمریکا، ئەرێ تو دزانی ل دەمێ کێشێن قوتابخانێ دنڤیسن،

ئێکەمین کێش، کێشا دووگیانبونێ د زێدەبونێ دایە؟ ژبەر هندێ

وانێن جنسی ل قوتابخانێن وان دهێنە خواندن، ئەو نزانن یێن

 ـژی هشیاردکەن، بەنزینێ ب ئاگری دا دکەن، ئەو کچێن بێ ئاگەهـ

و ژ لایەکێ دیڤە حەبکێن رێگریکرن ل دووگیانیێ ددەنە قوتابیێن

خو، ژنا غەربی یا تێ‌ دئینیتەدەر كو مەسەلە یا بوویە بازرگانی نەكو

دانا مافان ))چ پیسەکارە، چ دوماهیکەکا خرابە((.

کچا من خو ل سەر خانمبونێ پەروەردە بکە، د ڤی سەردەمێ تژی

نەهامەتی دا تێگەهێن نێرینە و مێیینە یێن تێکەل بوین، ژبەر

بەلاڤبونا دەردێ رەگەز گوهورینێ، ژبەر بەلاڤبونا ڤان بیر و

باوەرێن سەقەت و کورەیە ژ لایێ کەسێن بناڤودەنگڤە وەک

سترانبێژ و وەرزشڤان و سیاسەتمەداران، ڤێ بێ سەروبەریێ هەمی

زاروک و گەنج دبینن، وەکی من بخو گوهـ لێ بویی زاروکەکێ ٧

سالی دبێژیتە دەیکا خو: من دڤێت ببمە کچ، من نەڤێت ئێدی کور

بم!؟ و نمونە وەکی ڤێ چیروکا دل ب ئێش د زێدەبونێ دانە،

دبیت کارتێکرن ل وان هاتبیتە کرن ب پێلێن ئازادیا هەلبژارتنا

رەگەزی. د راستی دا ئەڤ ژیوارێ ئەڤروکە ئەم تێدا دژین هوسا

دخوازیت کو کچ ل سەر خانمبون و مێینەیی و کوری ژی ل سەر

زەلامبون و نێرینەیێ بهێنە پەروەردە کرن، ئەڤە فیترەت و پەروەردا

کچا من یا خوشتڤی 

سروشتییە ئەوا خودایێ مەزن ئەم ل سەر دروستکرین.

ل دەمێ ئەم بەحسێ مێینەیی و خانمبونێ دکەین مەبەستا مە نە

لاوازیا کەسایەتیا کچێ یە، مە تیشك ئێخـستە سەر کچێ ژبەرکو

ــینەیی تشتەکە و لاوازیا کەسایەتیێ ئەو جڤاکێ ئاڤا دکەن. مێ

تشتەکێ دییە، جوانیا ئافرەتێ وەک مێینە زێدەتر دەردکەڤیت ژ

شێوە و روخسارێ وێ، لێ د ژیوارێ ئەڤروکە دا پتر گرنگی ب

روخساری دهێتەدان ژ مێینەیێ، ئەو ئافرەتێن خودان مێبون و

خانمبونێ بن پتر رێز ل وان دهێتە گرتن ژ وان ئافرەتێن جوان و

خانمبون ژدەست دابیت.

مێینەیی:  نازکی و نەرمی و سۆز و دەیکایەتی و شەرم و ستارەیی و

نازداریێ بخوڤە دگریت، و نێرینەیی: وێرەکی و هەلگرتنا

بەرپرسیارەتیێ  و رژدبون و باب و سەرکردایەتیێ بخوڤە دگریت،

ڤێجا هەمی مێینە ئافرەتن لێ هەمی ئافرەت نە مێینە نە!

کچا من هەتا شێوازێ هاتن و چونا تە دبیژیتە تە تو یا مێینەیی یان

نە، هەر وەکی قورئان دەربارەیی رێڤەچونا کچا شوعەیب

اـ ــ ــ پێغەمبەری سلاڤ لێبن بەحس دکەت ل دەمێ چویە دەڤ موس

پێغەمبەری سلاڤ لێبن، دبیژیت: ]وجاءتە ٳحداهما تمشی علی

استحیاء[ )) ... ب شەرمینیڤە دهات(( ڤێجا ئەگەر هاتنا وێ ب

شەرمینیڤە بیت، دێ رەوشت و رەفتارێن وێ د چاوا بن؟!

مێبون نهێنیا جوانی و سەرنجراکێشبوونا ئافرەتێ یە. ڤێجا کچا من

یا خوشتڤی خو فێری زمانێ رەق و کینێ و حوکمکرنێ و

قەبخوازیێ و ئازادیا مافێ ژنێ و رەگەزی بدە پاش ئەڤە خانمبونێ ژ

ناڤ دبەن، ئەوا ئیسلامێ بو تەهەلبژارتی گوپیتکا ئازادیێ یە )ئەگەر

تە ئازادیا دروست بڤێت!(.

کچا من یا خوشتڤی 

خودایێ مەزن تو بو ڤێ چەندێ نە ئافراندییە کو بتنێ ببیە جهێ

خوشی و لەزەتێ، تو گەلەک یا ببهایی، تو دایکی، ئەو دایکا

بەحشتا زەلامان ل بن پێت وێ، ئەو زەلامێن خودێ ژ وان رازی

نابیت ئەگەر تو ژ وان رازی نەبی! تو جهێ شانازیێی کو ئێکەم

کەس موسلمان بویی و هاتییە شەهیدکرن هەر ژ ئافرەتان بو،

بوچی دێ خو کێم کەیی؟

خودایێ مەزن تە ژبیرناکەت ژبەر وێ سوزا تە دایە خودێ کو خو

ژ سنورێن شەیتانی بپارێزی،  ژبەر رەتکرن و پاشڤەبرنا وان هەمی

حەز و هەستێن تە ژ خودێ دویر دکەت، ژبەر وان نەخوشیێن

گەهشتینە تە و تە سەبر کێشایی، ژبەر وێ داپوشین و نخافتنا تە

خو ستارەکری ل گەرما هاڤینێ. ل دەڤ خودایێ مەزن تو گەلەك ژ

(١)هندێ ب بهاتری ژ وێ هزرا تو بو خو دکەیی!

)١(: لەشێ تە زیندانی کری بیت و دلێ تە ئازاد بیت باشترە ژ وێ چەندێ کو گونەهەك دلێ تە

بگریت و لەشێ تە یێ ئازاد بیت، هەر وەکی پێغەمبەرێ خودێ یوسفێ خوشتڤی گوتی: )) قَالَ

رَبِّ السِّجْنُ أَحَبُّ إِلَيَّ مِمَّا يَدْعُونَنِي إِلَيْهِ ((.

کچا من یا خوشتڤی 

ئەز ڤێ بو گەنجێن نێر نابێژم، و ئەز ل هیڤیا هندێ نینن کو گوهێ

خو بدەنە من، و ئەز دزانم دێ ب بوچونا من کەنە کەنی و دێ

)استهزائێ( پێ کەن، چونکی ئەز یێ رێکا خوشیا لەزەت و

دلچونان ل وان دگرم ئەوا وان باوەرنەکری کو ب راستی یێن

گەهشتینێ، بەلکو ئەز بو هەوە دبێژم کچێن من یێن خوشتڤی،

کچێن باوەردارێن دیندار و دەهمەن پاقژ، چونکی زیان ناگەهیتە

کەسەکێ ژبلی هەوە، ڤێجا نەفسێن خو پێشکێش نەکەن و نەکەنە

قوربانی د کوشتیگەها شەیتانی دا، و گوهێ خو نەدانە وان کەسان

ئەوێن ژیانا تێکەلیا کچ و کوران بو هەوە د خەملینن بناڤێ ئازادی 

و شارستانیەت و پێشکەفتن و هونەری، باراپتریا ڤان کەسێن

نەفرەتی نە هەڤژین هەنە و نە زاروك، بتنێ تشتێ وان ژ تە دڤێت

پێشکێشکرنا لەزەت و خوشیێ یە. ئەما ئەز بابێ کچەکێ مە )و

برایێ خویشكا مە( ل دەمێ بەرەڤانیێ ژ تە دکەم ئەو ئەز یێ

بەرەڤانیێ ژ کچ و خویشکێن خو دکەم، و کا چاوا من خێر و باشی

بو وان دڤێت هوسا من بوهەوە ژی دڤێت. بەلێ ئەو گەنجە چ

ــی ناگرن و نە گرتینە، و چ جاران دەستێ ئافرەتەکا هەرفتی وکەفت

جاران نە د خەما هندێ دانە کو هەتکا ئافرەتێ ببەن، و کەسەك

ئافرەتەکا کەفتی و شکەستی نا راکەتەڤە، بەلکو دێ بینی هەمی یێن

کومبوین ل سەر جوانیا وێ، و ئەگەر جوانی نەما و پایزا پیراتیێ ب

سەر بوهارا گەنجاتییا وێ دا هات، هوسا ئەڤ گەنجە دێ ژ

دەوروبەرێن ڤێ کچێ ڤەرەڤن هەر وەکی صە ل سەر قازانەکا

گوشتی ڤەدرەڤن ل دەمێ چ گوشت نەمابیتە د قازانێ دا!!

کچا من یا خوشتڤی 

نازدارا من کچا من یا خوشتڤی، دینێ خو باش بنیاسە و بخوینە و

خو ل سەر پەروەردە بکە هەتا تو باش حەلال و حەرامی و وەهم و

راستیێ ژ ئێک و دوو جودا بکەیی، داکو تو رێکا راست دروست

ببینی و پەردا غافلبونێ ل سەر چاڤێن خو راکەیی، ئەگەر هات و

بو تە دیاربو کو دینێ ئیسلامێ ژ هەمی لایانڤە تە د پارێزیت و بتنێ

فەرمانا چاکیێ و دویرکەفتن ژ خرابیێ ل تە دکەت ل وی دەمی تو

شەرم ژ خو ناکەیی، دێ بوچی شەرم ژ راستیێ کەی ددەمەکێ دا

دەوروبەرێن تە شەرم ژ خرابیا خو ناکەن؟ ڤێجا هندی پاوانێ

خودایێ مەزنە دەرئاسایان )موعجیزان(  دروست دکەت بەرهەم

 و فێقیەکێ گەلەك خوش ب لەزەت ددەت کو چ جاران دلتەنگی

و پەشیمانی د دویڤ دا ناهێت. هندی ئافرەتە دەهمەنا وێ

ــە  ــتەکێ تـ ــەرم نەکر هەر تشـ رەوشت و شەرما وێ یە، ئەگەر تە ش

بڤێت دێ کەیی، بێدەنگیا خو زێدەبکە و ئاخفتنێن خو کێم بکە،

باراپتریا خەلکێ جەهنەمێ ژ ژنکانە و ژبەر ئەزمانێ وانە، خو ژ

درەوکرنێ بدە پاش، هندی درەوە کرێترین کراسە کچ ل بەر خو

بکەت، خودانێ خو رووی رەش دکەت و د ئەردی دا دبەتە خوار،

هەر وەکی ژەهرێ یە خودانێ خو ب هێمنی و بلەز د کوژیت.

نەکەیی تو ل کور و مەجلسێن ژنکان بروینیە خار و دگەل وان

چەرەزی بخویی )کو بەحسکرنا خەلکێ و ڤەگوهاستنا ئاخفتنا یە(

ئەو ژ وان کارێن حەرامن یێن دڤێت خو ژێ بدەیە پاش، ئەگەر

هات و تە خەلەتیەک کر دانپێدانێ بکە و خو مەزن نەکە ل سەر

خەلەتیێ، خو مەزنکرن ل سەر نەزانینێ بچویکبونە.

عەزیزا من عەزیزتر ژ ژیانا من بلا نەخوشیا دونیایا کورت و خوشیا

بێ دوماهیا ئاخرەتێ بیت، ڤێجا تو بزانە هندی خوشی و نەخوشینە

ژدەڤ خودایی نە، نەکەیی هەستێ نەرازیبونێ دەرببری، نەکەیی

گازندان ژ کێمیا پەرتالێ دونیایێ بکەیی. ژبیرنەکە، دێ شەیتان

هێتە دەڤ تە ب ئاخڤتنێن شرین، دێ تە توشی دەردەسەریێ کەت،

دێ تە بێ ستارەکەت، دێ تە شەرمزار کەت، دێ تە کێم کەت و

دێ کەیفا دەوروبەرێن تە ب تە ئینیت، و دێ هەتکا تە بەت، دێ

حەزا حەرام ل بەر دلێ تە شرین کەت، لێ خو بگەهینە پاوانێ

خودێ ئەو دێ تە پارێزیت، تو پێنگاڤەکێ بەرەڤ خودێ ڤە هەرە،

خودێ دێ دونیایەکێ بەرەڤ تەڤە هێت، خەملا تە بلا بو مالا تە

بیت، خەملا خو بو کەسانێن ژدەرڤە نە دەرێخە، تو دونیایێ هەمیێ

بکە قوربانی بو شەرما خو، ڤێجا تو نەفسا خو زەلیل و کێم و بێ

ــودایی، ما تە خێر نەکە بو چەند خولەکێـن گونەهێ و بێ ئەمریا خـ

ــودێ و پێغەمبەرێ وی سلاڤ لێبن تە چ ــرییە ل دەڤ خـ ژبیرکـ

پەسنەك هەیە؟ ئەرێ تە هەست ب وی هەستی نەکرییە کو خودایێ

مەزن تە ببینیت و تو یا رازی؟ نەخێر کچا من خوشیا نەفسا تە یا د

دەستێن تەدا، ڤێجا نەفسا خو ژ خوشیێ بێ بار نەکە، هەر کارەکێ

تو بکەیی بلا ژبەر خودێ بیت، ))چ جاران بلا نەگرتنا چاڤان ژ

گونەهێ تە ژ خوشیا گرتنا چاڤان بێ بەهر نەکەت، بلا بێ ستارەیی

تە ژ خوشیا داپوشین و پاراستنێ بێ بەهر نەکەت، بلاپەیوەندیێن نە

دروست تە ژ خوشیا دەهمەنپاقژیێ بێ بەهر نەکەت، بلا نە

اـ  گوهداریا دەیک و بابان و هەڤژینێ تە، تە ژ خوشیا چاکی و باشیـ

دگەل وان بێ بەهر نەکەت، ل دەمێ دبێژنە تە خو ستارە بکە و بلا

جلکێ تە یێ تەنگ نەبیت، نەبێژە دل پیسن، ژبەرکو بەزاندنا

سنورێن خودێ چ دلپاقژی تێدا نینە، ما کەنگی خو پاراستن

دلپیسیە و رویساتی دلپاقژییە؟ تورە نەبە ژبەرکو ئەو ژ هەمی کەسان

پتر بوتە دلسوزترن و ئەو باشتر دزانن زەلام ب چ شێوە سەحدکەنە

ئافرەتان((.

کچەک دبێژیت: ل دەمێ کچەکێ دبینم یا سفور و سەربەرداییە،

بەرێ خو ددەمە بابێ وێ و هزر د ڤێ ئایەتێ دا دکەم ))وقفهم انهم

مسئولون(( ڤێجا ژبەر بابێ خو دێ پتر ل بەر خو یا راوەستییایی

بم، بابێ من ژ هندێ ب بوهاترە ژبەر بێ ستارەیی و جلکێ من یێ

تەنگ و نیڤ رویس د قیامەتێ دا بهێتە سزادان.

٣٣)١(: زێدەکرن.  وەرگێر 



دوماهیك

ئەڤە ئاموژگاریێن منن بو تە، ئەڤە ئەو راستینە ئەوێن کەسەکێ

نەگوتینە تە ب سفکی نە وەرگرە و ب چاڤەکێ کێم بەرێ خو نەدە

بابەتی، بزانە کلیلا چارەسەریێ یا ددەستێن تە دا و نە د دەستێن مە

زەلامان دایە، ڤێجا ئەگەر تە شیا خو چارەسەر بکەیی، دێ ئومەتێ

هەمیێ چارەسەرکەیی ب چارەسەریا خو!

بشر بن حارث دبێژیت: تو تام ناکەیە شریناهییا

عیبادەتی هەتا تو سنورەکێ دناڤبەرا خو و حەز

دلچونێن حەرام دا نە دانی.

خوشیا حەز و دلچونێن حەرام دەمژمێرەکە، بەلێ

باجا وێ دێ گەلەک گران ل سەر تە راوەستیت. 



الحمد لله الذی بنعمته تتم الصالحات

] سُبْحَانَ رَبِّكَ رَبِّ الْعِزَّةِ عَمَّا يَصِفُونَ وَسَلَامٌ

هِ رَبِّ الْعَالَمِينَ [ عَلَى الْمُرْسَلِينَ وَالْحَمْدُ لِلـَّ

))ناڤێ مە دناڤ دوعایێن خودا ژبیرنەکەن((



هەرکەسەکێ گرنتیێ بدەتە من
)ژ پاراستنا( دناڤبەرا هەردوو
پێن خو دا ئانکو )دەهمەنێ( ئەز

گرنتیێ ب بەحشتێ ددەمێ .

پێغەمبەرێ مە ؐ  دبێژیت:

صحيح البخاري ٦٤٧٤


